
 Мақолада рақамли иқтисодиѐт шароитида корхона 

фаолиятини инновацион ташкил этишнинг илмий ва 

назарий асослари ѐритиб берилган. Маълумотлар муаллиф 

томонидан маҳаллий ва хорижий адабиѐтларни таҳлил 

қилиш асосида шакллантирилган. 

Кириш. 

Республикамизда рақамли иқтисодиѐтни ва инновацион технологияларни ривожлантириш, 

улар орқали корхона ҳамда ташкилотлар фаолиятини замонга мос равишда ташкил этишга 

эътибор ортмоқда. Бундай иқтисодий ва инновацион ѐндашув аҳолига кўрсатилаѐтган хизматлар 

сифатини ошириши билан бирга корхона ресурсларини тежашга ҳам хизмат қилади. Айниқса, 

инновацион рақамли технологиялар ишлаб чиқариш ва хизмат кўрсатиш соҳаларида фаолият 

юритаѐтган ишчилар фаолиятини енгиллаштириши билан бирга меҳнат унумдорлигини 

оширишга ҳам ѐрдам беради. 

Иқтисодиѐтнинг тезкор ривожланиши шароитида корхона фаолиятини инновацион ташкил 

этиш учун пуҳта ўйланган инновацион тузилмани шакллантириш муҳимдир. Дунѐдаги ўз 

соҳаларида етакчилик қилиб келаѐтган йирик корхоналарда турли хил шаклдаги бошқарув 

тизимлари жорий этилган. Масалан, савдо компанияларидан бири Alibaba дунѐнинг деярли 

барча давлатларига савдо хизматини кўрсатиб келади. Аммо, 700 та Хитой Халқ Республикасида 

ва 520 та рўйхатга олинган бошқа давлатлардаги ўзига қарашли корхоналарини масофадан туриб 

турли хил платформалар орқали бошқариб туради
1
. Шу билан бирга, бу корхона дунѐ 

бозорларига турли хил савдо хизматларини кўрсатишга эришган. 

Бугунги кунда, мамлакатимизда корхоналар фаолиятини инновацион, рақамли технологиялар 

ѐрдамида ташкиллаштириш учун такомиллаштирилган ташкилий-иқтисодий механизмлардан 

фойдаланиш зарур. Корхона фаолиятини ривожлантиришнинг рақамли иқтисодиѐтга мос 

ташкилий-иқтисодий механизмлари ва уларни асосий йўналишлари (1-расм). 

 

 

 

 

 

 

 

 

 

 

 

 

 

 

 

 

 

 

 

ташкилий-иқтисодий механизмлари ва уларни асосий йўналишлари
2
 

Расмда корхона фаолиятини ривожлантиришнинг ташкилий-бошқарув ва иқтисодий-

молиявий механизмларининг тўрттадан асосий йўналишлари кўрсатилган.  

Бугунги кунда ушбу механизмлар корхоналарда хизмат кўрсатишни инновацион 

ривожлантириш учун хизмат қилади. 

Маълумки тадбиркорлар учун ахборот алмашинув воситаларининг ривожланиши, улардан 

кенг ва осонлик билан фойдаланиш каби имкониятлар қизиқарлидир. Одатда корхона 

раҳбарлари ўзларининг 70-80 фоиз вақтларини ахборот тўплаш ва юбориш билан ўтказадилар. 

Бундан ташқари, ҳар бир ахборотни истеъмолчиларга аниқ ва равшан етказиш учун кўпгина 

маблағ талаб этилади. 

Пуҳта ишлаб чиқилган механизмлар билан бирга корхоналарни рақамли технологиялар 

асосида инновацион ривожлантириш учун муносиб тузилма ҳам бўлиши талаб этилади.  

Бугунги кунда бундай тузилмалар истеъмолчи ва корхона фаолиятини самарали, рақамли 

технологиялар орқали бошқариш имкониятини яратиши билан бирга корхонлар учун 

                                                        
1
 https://ru.wikipedia.org/wiki/Alibaba_Group  

2
Тадқиқот асосида муаллиф томонидан тузилган. 

Корхонада рақамли сервисни рағбатлантирувчи 

иқтисодий-молиявий механизмларни 

такомиллаштириш: 
 Корхоналарда аҳолининг бўш пул 
маблағларидан самарали фойдаланишни ташкил 
этувчи рақамли сервис фаолиятининг иқтисодий 
тизимини ташкил этиш; 
 Аҳолига қўшимча даромад олиш 
имкониятини яратувчи рақамли сервис асосида 
тижорат банкларидан самарали фойдаланиш 
механизмларини шакллантириш; 
 Корхоналарда сервис хизматлари 
субъектлари учун рақамли иқтисодиѐтга мос солиқ 
ва бошқа иқтисодий механизмларни йўлга қўйиш; 
 Корхоналарда рақамли сервис хизматларини 
истиқболини белгиловчи рағбатлантирувчи баҳо ва 

бошқа механизмлардан фойдаланиш. 

Корхоналарнинг рақамли 

иқтисодиётга асосланган янги 
ташкилий-бошқарув тузилмаси: 

 Инновацион бошқарувга 
асосланган сервис корхоналарини 
ташкил этиш; 
 Рақамли иқтисодиѐтга мос 
замонавий ресурсларга эга бўлган 
хизмат кўрсатишнинг тизимини 
шакллантириш; 
 янги рақамли "Ақлли сервис" 
ташкилий-бошқарув тузилмасини 
шакллантириш; 
 рақамли сервисни 
ривожлантирувчи ҳуқуқий ҳужжатларни 
такомиллаштириш. 

Ташкилий-бошқарув 

Корхона фаолиятини ривожлантиришнинг рақамли иқтисодиётга мос ташкилий-

иқтисодий механизмлари ва уларни асосий йўналишлари 

Иқтисодий-молиявий 

https://ru.wikipedia.org/wiki/Alibaba_Group

истеъмолчилар фикрини тез ва осон ўрганиш имконини беради. Бу эса, ҳозирги кунда 

корхоналар ўртасида тез суръатларда ривожланиб бораѐтган рақобат муҳитида ниҳоятда муҳим 

ҳисобланади. Шундан келиб чиқиб, корхоналарни инновацион тузилмаси қуйидагича (2-расм). 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

2-расм. Корхоналарни ташкилий инновацион тузилмаси
3
 

Изоҳ: С.М.Т. – бу, Сервис маълумотлари тизими. 

Бундай ѐндашувнинг ўзига хослиги шундан иборатки, корхона ва мижозлар хизматлардан 

фойдаланиш учун ҳозирги кунда анъанавий усул билан чекланиб қолмайди. Яъни, аҳоли 

истеъмол товарлари ѐки уларга керак бўлган хизматлар ҳақида маълумот олишлари электрон 

(рақамли) технологиялар орқали амалга оширилади. Улар, тўғридан-тўғри давлат хизматлари 

агентлиги, хизмат кўрсатувчи корхонага мурожаат этишлари ѐки мурожаат этишда муқобил 

алоқа тури (қурилмаси) орқали алоқа ўрнатишлари мумкин бўлади. Хизмат кўрсатувчи 

корхоналарнинг маъмурияти ўз ходимларининг амалиѐтда буюртмачига хизмат кўрсатиш 

жараѐнини баҳолаш ѐки назорат қилиб бориш билан мижозлар ишончини янада оширишга 

эришишлари имкони туғилади. 

                                                        
3
Тадқиқот асосида муаллиф томонидан тузилган. 

Аҳоли 

Корхона 

С.М.Т. 

Мобил алоқа 

сервиси 

Муқобил алоқа 

тури (қурилмаси) 

Хом ашѐ етказиб берувчи 

ва ишлаб чиқариш 

воситаларини ишлаб 

чиқарувчи корхоналар 

Мижозлар оқимини бошқариш 

Муқобил сервис харитаси 

Давлат хизматлари агентлиги 

Электрон рўйхатдан ўтиш тизими 

Регистрлар (рўйхат, бирор нарсага ишора 

қилиш, электрон дафтар) 

Сервис хизматларини сотиш ва уларни 

тақсимлаш 

Электрон ахборотлар 

Харидлар соҳасида ягона ахборот 

тизими 

Янги корхоналарнинг кўп миқдорда ташкил этилиши, бозорларда замонавий хизмат ва 

товарларнинг кўпайиши билан истеъмолчиларнинг ушбу хизмат ва товар турлари ҳақида ўз 

вақтида хабарсиз қолиб кетишлари корхоналар учун салбий таъсир кўрсатмоқда. Таклиф 

этилаѐтган тузилма корхоналар учун товар ва хизматларни реклама қилишда, истеъмолчига улар 

ҳақида тўлиқ ахборот беришда имкон яратади. Аммо, бундай тузилмаларнинг самарали ишлаши 

учун муносиб интернет алоқаси зарур бўлади. 

Рақамли технологияларни амалиѐтга жорий этишда алоқа хизматларининг сифатини ошириш 

ҳамда республикамизда сифатли, тез интернет тармоқларини ўтказиш мақсадга мувофиқ 

ҳисобланади. Бунда, алоқа операторлари ўртасида рақобат муҳитини янада ривожлантириш ва 

чет эл операторларини республикамиз ҳудудида фаолиятини ташкил этиш зарурияти туғилади. 

Техника ва технологияларнинг ривожланиши билан бирга, мамлакатимизда алоқа 

хизматларини кўрсатишда мавжуд муаммоларни ҳал этишга жиддий ѐндашиш талаб қилинади. 

Чунки, инсон ҳаѐтининг бир қисмига айланиб келаѐтган алоқа техника (Гаджет)ларнинг хизмат 

кўрсатиш тармоқларида бениҳоят долзарб бўлиб қолмоқда. Товарларни ишлаб чиқариб 

келаѐтган субъектлар, ахборот алмашинуви ва ахборотни марказлаштирилган кўринишда 

маълум бир жой (сайт)ларда жойлаштириш имконига эга бўлиш мумкин.  

Мисол учун, ишлаб чиқариш корхонаси ўзига керак бўлган хизматлардан фойдаланиши учун 

аниқ ва тушунарли, уларнинг муддати ва қандай технология билан хизмат кўрсатилишини билиб 

олиши учун махсус шакллантирилган сайтлар орқали хизматлар тўғрисида батафсил ахборотни 

олиши мумкин бўлади.  

Ҳудди шундай, ишлаб чиқариш ѐки хизмат кўрсатиш билан шуғулланиб келаѐтган субъектлар 

ўз маҳсулотларини сотиш учун савдо корхоналари билан савдо жараѐнини олиб боришларидан 

ташқари, ўз маҳсулотларини интернет тармоқларида яратилган реклама сайтлари орқали 

шакллантиришлари мумкин бўлади. Буни кенгроқ изоҳлаш мақсадида қуйидагича ѐритиб 

беришни мақсадга мувофиқ деб топдик: 

– ишлаб чиқарувчи ѐки хизмат кўрсатувчи корхона мамлакатимизда ташкил этилган алоқа 

хизматларидан фойдаланиб, яъни ―Ўзтелеком‖ оператори ѐки бошқа операторлардан энг арзон 

бўлган реклама учун ―домен‖ ва ―хостинг‖ни ижарага олади. Ижарага олинган домен ва 

хостингда ўз маълумотларини ―Рекламасини‖ жойлайди, яъни ишлаб чиқарилган товарларнинг 

хусусиятлари, истеъмол ва яроқлилик муддатлари ҳақида тўлиқ ѐзма равишда изоҳлаб унинг 

расмини жойлайди.  

Натижада, товарлар истеъмолчиларга тўғридан-тўғри, воситачилар (савдо корхоналари) 

аралашувисиз сотиш имкони туғилади. Ўз маҳсулотини ҳозирги бозорларда, магазинларда 

сотилаѐтган нархлардан арзонроқ сотишга эга бўлади. Бундай йўл билан нафақат ишлаб 

чиқарилган товарларни сотишда, балки мижозларга зарур бўлган бошқа йўналишда (ўрнатиш, 

ташиш, сақлаш, етказиб бериш)ги сервис хизматларини ҳам таклиф этиш мумкин. 

Хулоса қилиб айтганда, корхоналар фаолиятини рақамли технологиялар орқали инновацион 

ташкил этиш орқали ишлаб чиқариш вақтини тежаш, самарасиз қўшимча фаолиятлардан воз 

кечиш ва харажатларни камайтиришга эришиш мумкин бўлади.  

Бундан ташқари, истеъмолчилар фикрини тез ва осон билиш, ишлаб чиқарилаѐтган 

торварларни истеъмолчиларнинг дидига қараб модернизация қилиш имкони туғилади. 

 

Фойдаланилган адабиётлар рўйхати: 

